
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

foydalanish samaradorligini oshirish, ESG tamoyillari asosida hududlar va sanoat korxonalarining barqaror

raqobatbardoshligini oshirish, sanoat korxonalarida chiqindilarni boshqarish va sirkulyar iqtisodiyotni

Сборник научных статей и тезисов Международной научно-практической
конференции на тему «Принципы ESG – драйвер устойчивого развития регионов и
трансформации бизнеса». – Т.: ТМИИ, 2025. – 752 с.

В сборнике представлены материалы научных исследований, посвященные устойчивому
экономическому развитию нашей страны, диверсификации производства, адаптации к изменению
климата и смягчению его последствий, повышению эффективности природопользования,
обеспечению устойчивого развития регионов и промышленных предприятий на основе принципов
ESG, внедрению эффективных экономических механизмов поддержки «зеленой» экономики в
регионах, трансформации деятельности крупного и среднего бизнеса и повышению его
конкурентоспособности, управлению отходами и развитию циклической экономики на
промышленных предприятиях, охране окружающей среды на основе «зеленых» технологий,
искусственному интеллекту, перспективам превращения обрабатывающей промышленности в
«драйверную» отрасль за счет ускорения процессов цифровой трансформации действующего
промышленного производства в условиях цифровой экономики, а также различным направлениям
обеспечения устойчивого экономического роста.

Авторы сами несут ответственность за содержание представленных в сборнике материалов,
достоверность содержащихся в нем статистических данных и представленных нормативно-правовых
документов, а также за критические высказывания и предложения.

Tahrir hayʼati: i.f.n., dotsent Sh.K. Narbayev
i.f.n., professor I.S. Xotamov
i.f.d., professor Sh.I. Alibekov
i.f.d., professor V.P. Kuznetsov
i.f.f.d., dotsent N. Nosirova
i.f.f.d., dotsent D. Mamasoatov
assis. G. Axmedova
assis. A. Qudratxo‘jayev

Taqrizchilar: i.f.d., professor N.M. Maxmudov
i.f.d., professor A.A. Yadgarov

© ТMII, Toshkent, 2025-yil.



3

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-



4

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

GLOBAL BIZNESDA INNOVATSIYALAR VA ULARNING
XUSUSIYATLARI

huzuridagi Biznes va tadbirkorlik oliy maktabi

“MBA – Global menejment” mutaxassisligi tinglovchisi
E-mail: orif.murtazayev@imv.uz

Annotatsiya. Ushbu ilmiy maqola zamonaviy global biznes muhitida innovatsiyalarning
o‘rni, ahamiyati va xususiyatlarini har tomonlama o‘rganishga bag‘ishlangan. Tadqiqotda
innovatsiyalarning asosiy turlari, ularning evolyutsiyasi, global muvaffaqiyatga ta’sir etuvchi
omillar va kelajakdagi tendensiyalar chuqur tahlil qilingan. Tadqiqot natijalari shuni ko‘rsatadiki,
zamonaviy global raqobat sharoitida innovatsiyalar nafaqat iqtisodiy o‘sish, balki
kompaniyalarning yashab qolishi uchun ham strategik ahamiyatga ega. Innovatsion faoliyatning
muvaffaqiyati uni qo‘llab-quvvatlovchi tashkiliy madaniyat, qonunchilik bazasi va resurslar bilan
chambarchas bog‘liq. Maqolada turli sanoat tarmoqlari va geografik mintaqalardan olingan
amaliy misollar orqali global innovatsiyalarning o‘ziga xos xususiyatlari ochib berilgan.

Kalit so‘zlar: global innovatsiyalar, biznes strategiyasi, raqobatbardoshlik, texnologik
progress, innovatsion madaniyat, barqaror innovatsiyalar, raqamli transformatsiya, innovatsion
ekotizim.

Abstract. This scientific article is devoted to a comprehensive study of the role, importance
and characteristics of innovations in the modern global business environment. The study provides
an in-depth analysis of the main types of innovations, their evolution, factors influencing global
success and future trends. The results of the study show that in the conditions of modern global
competition, innovations are of strategic importance not only for economic growth, but also for
the survival of companies. The success of innovative activity is closely related to the
organizational culture, legislative framework and resources supporting it. The article reveals the
specific features of global innovations through practical examples from various industries and
geographical regions.

Key words: global innovations, business strategy, competitiveness, technological progress,
innovative culture, sustainable innovations, digital transformation, innovative ecosystem.

Аннотация. Данная научная статья посвящена комплексному исследованию роли,
значения и особенностей инноваций в современной глобальной бизнес-среде. В исследовании
представлен глубокий анализ основных типов инноваций, их эволюции, факторов,
влияющих на глобальный успех, и будущих тенденций. Результаты исследования
показывают, что в условиях современной глобальной конкуренции инновации имеют
стратегическое значение не только для экономического роста, но и для выживания
компаний. Успех инновационной деятельности тесно связан с организационной культурой,
законодательной базой и ресурсами, ее поддерживающими. В статье раскрываются
особенности глобальных инноваций на практических примерах из различных отраслей и
географических регионов.

Ключевые слова: глобальные инновации, бизнес-стратегия, конкурентоспособность,
технологический прогресс, инновационная культура, устойчивые инновации, цифровая
трансформация, инновационная экосистема.

Kirish
Zamonaviy global iqtisodiyotda innovatsiyalar nafaqat iqtisodiy o‘sish va

rivojlanishning asosiy omili, balki korxonalarning global raqobatdа yashab qolishi
va muvaffaqiyat qozonishining hal qiluvchi shartiga aylangan. So‘nggi o‘n

yilliklarda dunyo iqtisodiyotining globallashuvi, texnologik taraqqiyotning
jadallashuvi va pandemiya kabi global inqirozlar innovatsion faoliyatning
ahamiyatini keskin oshirdi. Bugungi kunda muvaffaqiyatli biznes strategiyasini
innovatsiyalarsiz tasavvur qilib bo‘lmaydi.

Global raqobat sharoitida innovatsiyalar korxonalarga nafaqat bozordagi
o‘rnini mustahkamlash, balki yangi bozorlar yaratish, iste’molchilar ehtiyojlarini
qondirish va operatsion samaradorlikni oshirish imkoniyatini beradi. Dunyoning
yetakchi kompaniyalari o‘zlarining uzoq muddatli muvaffaqiyatini izchil
innovatsion strategiyalar orqali ta‘minlamoqda.

Zamonaviy iqtisodiyotda innovatsiyalar korxonalar va davlatlar uchun
raqobatbardoshlikni ta’minlashda muhim vosita hisoblanadi. Innovatsion
texnologiyalarni joriy etish natijasida ishlab chiqarish jarayonlari samarali tashkil
qilinib, iqtisodiy o‘sish sur’atlari jadallashadi. Bozor iqtisodiyotini rivojlantirishning
hozirgi bosqichida, innovatsiyalarni joriy etish, milliy korxonalar raqobatdoshligini
oshirish, ularning iqtisodiy mustaqilligini va bozordagi mavqeini
mustahkamlashning asosiy omillaridan biri hisoblanadi. Mamlakatimiz
rivojlanishining hozirgi bosqichida innovatsion faoliyatni rivojlantirish insoniyat
taraqqiyoti va iqtisodiy o‘sishning muhim omiliga aylanmoqda.

O‘zbekiston tajribasiga nazar tashlaydigan bo‘lsak, 2022–2026-yillarga
mo‘ljallangan strategiyasida innovatsion iqtisodiyotni shakllantirish ustuvor
yo‘nalish sifatida belgilangan. Oʻzbekiston Respublikasi Prezidentining 2022-yil 6-
iyildagi “2022 - 2026-yillarda Oʻzbekiston Respublikasining innovatsion rivojlanish
strategiyasini tasdiqlash toʻgʻrisida” gi PF-165-son farmonida iqtisodiyotning real
sektorida ilmiy va innovatsion ishlanmalarni tijoratlashtirish darajasini oshirish, ilm-
fan, ta’lim va sanoat o‘rtasidagi hamkorlikni kuchaytirish chora-tadbirlari,
shuningdek O‘zbekiston Respublikasi Prezidentining 2023-yil 11- sentyabrdagi
“O‘zbekiston – 2030” strategiyasi to‘g‘risida” PF-158-son Farmoniga muvofiq
O‘zbekiston 2030-yilga qadar Global innovatsiya indeksida Top-50 talik
mamlakatlar ro‘yxatiga kirishi belgilangan [1, 2].

Tadqiqot metodologiyasi
Ushbu tadqiqot sifat va miqdoriy usullarning kombinatsiyasidan foydalangan

holda amalga oshirildi. Ma’lumotlarni yig‘ish ikki bosqichda olib borildi: birinchi
bosqichda global biznesdagi innovatsiya tendensiyalari va turlarini o‘rganish uchun
ikkilamchi ma’lumotlar tahlili qilindi. Bunda ilmiy jurnallar, sanoat hisobotlari,
kompaniya hujjatlari va statistik ma’lumotlar manba sifatida xizmat qildi.

Ikkinchi bosqichda innovatsion faoliyatning samaradorligi va xususiyatlarini
aniqlash uchun global kompaniyalarning holatlarini o‘rganish amalga oshirildi.
Tahlil usullari sifatida kontent tahlil, korrelyatsion tahlil va komparativ tahlildan

foydalanildi. Innovatsiyalar tasnifi uchun o‘zgartirilgan Oslo qo‘llanmasining
tavsiflovchi klassifikatori qo‘llanildi.

Tahlil va natijalar
Global innovatsiya indeksining joriy yilgi reytingida O‘zbekiston 133 ta davlat

orasida 83-o‘rinni egalladi. O‘zbekiston innovatsiyalar sohasida milliy iqtisodiy
rivojlanish darajasiga solishtirganda baland ko‘rsatkichga erishgan mamlakatlar
qatoridan joy oldi, ya’ni yalpi ichki mahsulotga nisbatan innovatsiyalarning yuqori
samaradorligi qayd etildi. Indeksda mamlakatlar 4 ta daromad guruhiga boʻlingan
(yuqori daromad, yuqori-oʻrta daromad, quyi-o‘rta daromad va past daromad),
Oʻzbekiston oʻz guruhida (quyi-oʻrta daromad) 38 ta davlat ichida 10-oʻrinni
egalladi. Oʻzbekiston mintaqalar boʻyicha innovatsion iqtisodiyotlar tasnifida 10 ta
Markaziy va Janubiy Osiyo mamlakatlari orasida 4-oʻrinni egalladi.

Reytingning 2024-yilgi hisobotida Oʻzbekiston Innovatsiyalarni joriy etish
uchun mavjud resurslar va sharoitlar (innovation input) subindeksida oʻtgan yilga
nisbatan 1 pogʻonaga oʻsib 71-oʻrinni egalladi va Innovatsiyalarni joriy etishda
erishilgan amaliy natijalar (innovation output) subindeksida 91-oʻrinni egalladi.

Oʻzbekiston shuningdek reytingda Infratuzilma (+3), Biznesni rivojlantirish
(+7) yoʻnalishlarida oʻz oʻrnini oʻtgan yilga nisbatan yaxshiladi.

Indeks 78 ta tarkibiy indikatordan tashkil topgan bo‘lib, joriy yilda ulardan
40 tasi o‘tgan yilga nisbatan yaxshilangan, 13 tasi oʻzgarmagan, 23 tasi pasaygan
va 2 tasi maʼlumot mavjud emasligi uchun oʻrni aniqlanmagan. Oʻzbekiston
Tadbirkorlik siyosati va madaniyati (4-o‘rin), Yalpi jamgʻarilish (7-oʻrin), Mehnat
unumdorligining oʻsishi (7-oʻrin), Ilm-fan va muhandislik sohasida bitiruvchilar
(12-oʻrin), Kelib chiqishi boʻyicha foydali modellar (14-oʻrin), Startap va
skaylaplarni moliyalashtirish (19-o‘rin), Biznes yuritishni qo‘llab-quvvatlash
siyosatining barqarorligi (20-o‘rin) indikatorlari boʻyicha yuqori natijalarga erishdi.

Mazkur hisobotda tarkibiy indikatorlar kesimida avvalgi yillarga nisbatan eng
yaxshi natijalar qayd etilib indeksda mamlakatimiz ko‘rsatkichlarini yaxshilashda
asosiy to‘siqlardan biri bo‘lib kelayotgan ma’lumoti qamrab olinmagan indikatorlar
soni keskin kamayishiga erishildi. Joriy yilda tarkibiy indikatorlarning qamrov
darajasi 97.4 foizga yetkazildi (2015-yil 62.5 foiz, 2022-yil 81.4 foiz va 2023-yil
87.5 foiz).

Jumladan, mamlakatimiz tarixida ilk bor xalqaro mustaqil institut Global
tadbirkorlik tadqiqot assotsiatsiyasi tomonidan O‘zbekistonda tadbirkorlik siyosati
va madaniyati holati 40 dan ortiq mustaqil ekspertlar ishtirokida o‘tkazilgan Global
tadbirkorlik monitori so‘rovnomasi orqali aniqlandi va dunyodagi 133 ta davlatlar
orasida yuqori 4-o‘ringa baholandi.

Xulosa qilib aytganda, bugungi kunda mamlakat rahbariyati tomonidan
O‘zbekistonni 2030-yilga qadar reytingda dunyoning yuqori 50 ta mamlakatlar

qatoriga kirishi bo‘yicha belgilangan maqsadga erishish uchun mustahkam
poydevor yaratildi [2].

Zamonaviy global iqtisodiyotda innovatsiyalarning dolzarbligi quyidagi
omillar bilan izohlanishi mumkin:

1. Raqobatning kuchayishi: globallashuv va raqamlashtirish raqobatni keskin
darajada oshirdi, bunda innovatsiyalar kompaniyalarga farqlanish imkoniyatini
beradi.

2. Texnologik taraqqiyotning jadalligi: AI, IoT, blokcheyn kabi
texnologiyalarning tez rivojlanishi innovatsion imkoniyatlarni keskin
kengaytirmoqda.

3. Barqarorlik talablari: iqlim o‘zgarishi va atrof-muhit muammolari
barqaror innovatsiyalarga bo‘lgan ehtiyojni oshirmoqda.

4. Iste’molchi xatti-harakatlarining o‘zgarishi: yangi avlod iste’molchilari
yangi texnologiyalar va innovatsion yechimlarga bo‘lgan talabni oshirmoqda.

Tadqiqot natijalariga ko‘ra global biznesda innovatsiyalarning quyidagi asosiy
turlari ajratib ko‘rsatishimiz lozim bo‘ladi:

1-rasm. Global biznes innovatsiyalarining asosiy turlari138

1. Mahsulot innovatsiyalari - yangi mahsulot yoki xizmatlarni yaratish yoki
mavjud mahsulotlarni sezilarli darajada takomillashtirish. Bunga misol qilib, Apple
iPhone, Tesla elektromobillari va Netflix striming xizmatlarini keltirish mumkin.

2. Jarayon innovatsiyalari - ishlab chiqarish, yetkazib berish yoki xizmat
ko‘rsatish usullarini yaxshilash. Amazonning logistika tizimi, Toyota ishlab
chiqarish tizimi va Dell to‘g‘ridan-to‘g‘ri sotish modeli buning yaqqol misollaridir.

3. Biznes modeli innovatsiyalari - kompaniyaning qimmat yaratish, yetkazib
berish va undan foyda olish usullarini o‘zgartirish. Airbnb, Uber va Spotify kabi

138 Muallif ishlanmasi.

kompaniyalar o‘zlarining innovatsion biznes modellari bilan butun sanoat sjhasini
transformatsiya qildi.

4. Tashkiliy innovatsiyalar - kompaniya tuzilishi, boshqaruv usullari va
korporativ madaniyatni qayta shakllantirish. Googlening 20 % qoidasi
(xodimlarning ish vaqtini 20 foizini o‘z loyihalariga bag‘ishlashlari) va Haierning
platforma tashkiloti buning misollaridir.

Tadqiqot jarayonida global muvaffaqiyatga erishgan innovatsiyalarning
quyidagi asosiy xususiyatlari aniqlandi:

1. Qo‘shimcha qiymat yaratish - muvaffaqiyatli innovatsiyalar mijozlar,
hamkorlar yoki jamiyat uchun sezilarli qo‘shimcha qiymat yaratadi. Bu iqtisodiy,
funktsional, emotsional yoki ijtimoiy qiymat shaklida bo‘lishi mumkin.

2. Bozor ehtiyojlariga moslik - innovatsiyalar haqiqiy bozor ehtiyojlariga javob
beradi yoki yangi ehtiyojlarni shakllantiradi. Global darajada bu turli mintaqaviy
bozorlarning o‘ziga xos talablarini hisobga olishni talab qiladi.

3. Texnologik integratsiya - zamonaviy innovatsiyalar ko‘pincha bir nechta
texnologiyalarning sinergik integratsiyasiga asoslanadi. Xususan, AI, IoT,
blokcheyn va katta ma‘lumotlar bazasini tahlil qilish kabi texnologiyalar
innovatsion yechimlarning asosiy tarkibiy qismlaridir.

4. Moslashuvchanlik va masshtablanuvchanlik - Global innovatsiyalar turli
bozor sharoitlarida moslashish va tez masshtablanuvchanlik qobiliyatiga ega. Bu
xususiyat innovatsiyalarning global tarqalishini ta’minlaydi.

5. Barqarorlik va ijtimoiy mas’uliyat – so‘nggi yillarda barqarorlik va ijtimoiy
mas’uliyat muvaffaqiyatli innovatsiyalarning muhim xususiyatiga aylandi. Atrof-
muhitga zararsiz, energiya samarador va ijtimoiy adolatni hisobga olgan
innovatsiyalar tobora ko‘proq qadrlanmoqda [3,4,5].

Tadqiqot natijalari global biznesda innovatsiyalarning tobora
murakkablashayotgan tabiatini va ularning ko‘p qirrali xususiyatlarini ochib berdi.
Innovatsiyalarning an’anaviy tasnifi (mahsulot va jarayon innovatsiyalari) endi
zamonaviy biznes realligini to‘liq aks ettirmaydi, chunki biznes modeli va tashkiliy
innovatsiyalar tobora muhim ahamiyat kasb etmoqda.

Global bozorda muvaffaqiyatga erishish uchun innovatsiyalar turli mintaqaviy
va madaniy kontekstlarda moslashuvchan bo‘lishi kerak. Buning yorqin misoli
sifatida “McDonald’s” ni keltirish mumkin, u mahsulot assortimentini mahalliy
ta’mlarga moslashtirish orqali global muvaffaqiyatga erishdi. Xuddi shunday,
“Samsung” mahsulotlarini turli bozorlarning narx va sifat talablariga moslashtirish
orqali global raqobatbardoshligini saqlab qoldi [6].

Texnologik integratsiyaning ahamiyati pandemiya davrida yanada kuchaydi,
chunki raqamli transformatsiya ko‘plab kompaniyalar uchun hayotiy ahamiyatga
ega bo‘ldi. Biroq, texnologik imkoniyatlar bilan inson omili o‘rtasidagi muvozanatni



303

saqlash muhimligi aniqlandi. Garchi AI va avtomatlashtirish samaradorlikni oshirsa-
da, inson ijodkorligi, strategik fikrlash va hissiy intellekt hali ham innovatsion
jarayonlarning markazida qolmoqda. Barqarorlik va ijtimoiy mas’uliyatning o‘sib
borayotgan ahamiyati global biznesda innovatsiyalarning yangi yo‘nalishlarini
belgilamoqda. Atrof-muhitga zarar yetkazmaydigan mahsulotlar, aylanma
iqtisodiyot modellari va ijtimoiy adolatni hisobga olgan biznes amaliyotlari nafaqat
etik talab, balki biznes muvaffaqiyati uchun ham muhim omilga aylandi.

Xulosa va takliflar
Ushbu tadqiqot shuni ko‘rsatadiki, global biznesda innovatsiyalar murakkab,

ko‘p qirrali va doimiy rivojlanuvchi hodisadir. Muvaffaqiyatli innovatsiyalar
qo‘shimcha qiymat yaratish, bozor ehtiyojlariga moslik, texnologik integratsiya,
moslashuvchanlik va barqarorlik kabi asosiy xususiyatlarga ega. Global darajada
innovatsiyalar turli mintaqaviy, madaniy va iqtisodiy sharoitlarda samarali ishlashi
uchun moslashuvchan va masshtablanuvchan bo‘lishi kerak.

Kelajakda global biznesda innovatsiyalar yanada kollaborativ, amaliy va
barqaror bo‘lishi kutilmoqda. Texnologiyaning rivojlanishi, ayniqsa AI, kvant
hisoblash va biotexnologiyalardagi yutuqlar innovatsiyalarning tabiatini tubdan
o‘zgartirishi mumkin. Shu bilan birga, iqlim o‘zgarishi, demografik vaziyatlar va
geosiyosiy o‘zgarishlar kabi global muammolar innovatsiyalarning yangi
yo‘nalishlarini belgilamoqda.

O‘zbekiston korxonalari global biznes muhitida barqaror rivojlanishni
taminlash hamda ma’lum raqobatbardoshlikka erishish uchun quyidagi tavsiyalarni
berib o‘tamiz:

a) milliy korxonalar innovatsion faoliyatni turli xil bozorlarning o‘ziga xos
xususiyatlarini hisobga olgan holda diversifikatsiya qilishlari kerak;

b) innovatsion madaniyatni shakllantirish va rag‘batlantirish nafaqat marketing
va strategik rivojlantirish bo‘limlari, balki butun korxona bo‘ylab amalga oshirilishi
maqsadga muvofiq;

c) texnologik imkoniyatlar bilan inson kapitalini rivojlantirish o‘rtasida
muvozanatni saqlash muhimdir;

d) barqarorlik va korporativ ijtimoiy mas’uliyat korxona innovatsion
strategiyasining ajralmas qismiga aylantirilishi kerak.

Annotatsiya. Ushbu maqola O‘zbekiston Respublikasi sanoat korxonalarining barqaror
rivojlanish muammolariga bag‘ishlangan. Maqsad barqaror rivojlanishning nazariy asoslarini
o‘rganish, xorijiy va mahalliy tajribalarni tahlil qilish, shuningdek, sanoat korxonalarining
barqarorligini ta’minlovchi omillarni aniqlashdan iborat. Tadqiqotda barqaror rivojlanishning
uch ustunli modeli (iqtisodiy, ekologik, ijtimoiy) asos qilib olingan. Maqolada O‘zbekistonda
amalga oshirilayotgan barqaror sanoatlashtirish bo‘yicha islohotlar, jumladan, “Yashil”
iqtisodiyotga o‘tish, energiya samaradorligi rivoji yoritilgan. Raqamli transformatsiya, “yashil”
texnologiyalar, innovatsiyalar va barqaror moliyaning barqaror rivojlanishdagi o‘rni tahlil
qilingan.

Kalit so‘zlar: barqaror rivojlanish, sanoat korxonalari, “yashil” iqtisodiyot, ESG
tamoyillari, ekologik barqarorlik, ijtimoiy mas’uliyat, energiya samaradorligi, innovatsiyalar.

Аннотация. Данная статья посвящена проблемам устойчивого развития
промышленных предприятий Республики Узбекистан. Цель - изучение теоретических основ
устойчивого развития, анализ зарубежного и отечественного опыта, а также выявление
факторов, обеспечивающих устойчивость промышленных предприятий. В исследовании
использована трехкомпонентная модель устойчивого развития (экономическая,
экологическая, социальная). В статье освещены реформы по обеспечению устойчивой
индустриализации в Узбекистане, в том числе переход к "зеленой" экономике, развитие
энергоэффективности. Проанализированы роль цифровой трансформации, "зеленых"
технологий, инноваций и устойчивого финансирования в устойчивом развитии.

Ключевые слова: устойчивое развитие, промышленные предприятия, "зеленая"
экономика, принципы ESG, экологическая устойчивость, социальная ответственность,
энергоэффективность, инновации.

Abstract. This article is devoted to the problems of sustainable development of industrial
enterprises of the Republic of Uzbekistan. The aim is to study the theoretical foundations of
sustainable development, analyze foreign and local experiences, as well as identify factors
ensuring the sustainability of industrial enterprises. The research is based on a three-pillar model
of sustainable development (economic, environmental, social). The article covers the reforms on
sustainable industrialization being implemented in Uzbekistan, including the transition to a

